
Traidisiún na Cruite
In Éirinn sna Méan Aoiseanna ba dhaoine fíor-thábhachtacha sa tsochaí iad na cruitirí.  Ba dhuine proifisiúnta é, ceoltóir cáilithe agus bhí sé ceangailte leis na cáisleáin agus na tithe móra, fostaithe ag na taoisigh. Bhí meas mór ag an phobal air.  Chum an cruitire píosaí spéisialta darbh ainm plancstaithe. Bhí na plancstaithe seo ainmithe don phátrún, m.sh, Plancstaí Irwin. Uaireanta chum an cruitire píosaí do bhainis nó socraid, nó chun cogadh buaithe a cheiliúradh. Chomh maith leis sin rinne sé an tionlacan nuair a bhí dán nó bailéad á léamh ag fleádh don taoiseach.  Is é cruit Bhrian Bóraimhe ón 14ú aois an chruit is cáiliúla ón tréimse seo.  Tá sé suite i gColáiste na Trionóide anois. Bhí an bosca-fuaime déanta as bloca cruánach de shaileach (willow). Chuar an piléar-tosaigh amach agus bhí sé máisithe go minic. Bhí na sreanganna déanta as miotal is bhíodh siad seinnte le hingne a bhí fásta go spéisialta.  
Ach i ndiadh Cath Chionn tSáile i 1601, chaill na taoisigh Ghaelacha a gcuid talún is mar thoradh air sin chaill na cruitirí a bpatrúin. Ó shin ar aghaidh bhí orthu tasiteal ó áit go háit ag lorg patrúin. Tháinig athrú ar an gceol lena linn sin. Thosaigh siad ag seinnt ceol tíre anois chomh maith leis an  cheol óna dtraidisiún féin. Ach de bharr deacrachtaí fostaíochta ní raibh an oiread sin daoine ag seinm cruite níos mó agus ón 17ú aois tháinig meath ar an chruit. Ag deireadh an 18ú aois, bhí an traidisiún beagnach imithe.  Ba é féile na gcruitirí i mBéal Feirste 1792 a shábháil an chruit.

Éist leis an cheol is freagair na ceisteanna thíos.
1. Cén t-amchomartha atá ag an phíosa seo?

2. An bhfuil an píosa seo i ngléas mór nó mion?

3. Déan cur síos ar fhuaim na cruite.
4. An bhfuil aon difríocht idir an saghas séise seo is na cinn a bhíonn seinnte sa ghnáth-thraidisiún?
Féile na gCruitirí i mBéal Feiriste

D’eagraigh grúpa ó Bhéal Feirste féile chun suim a spreagadh sa chruit Éireannach.  Aineoinn duaiseanna maithe agus airgead ard a bheith le fáil, níor tháinig ach deichnúir as Éirinn agus ceoltóir amháin as an Bhreatain Bheag.  As an deichnúir, bhí 6 dóibh níos sine ná 70 bliain d’aois!

Sheinn siad ar feadh 3 laethanta, ag táispeant a scileanna agus na céadta séiseanna. Bhí ar cheoltóir óg, Edward Bunting, na séiseanna seo uilig a scríobh síos. Faoin am seo, ní raibh ach duine amháin de na cruitirí - Denis Hempson - fós ag seinnt sa seanstíl le hingne fada. Bhí an chuid eile ag seinnt ar chruit a bhí níos mó agus a raibh sreanganna déanta as snáithe caora (sheep’s gut) air. 
Cén deacrachtaí a bheadh ag Bunting leis an post a bhí aige an dóigh leat?
Cuir córdaí leis An Coolin thíos. Is é seo an tséis a bhí seinnte ag Arthur O’ Neill ag an Fhéile chun an comortas a bhuachaint. Ta córda difrúil i ngach barra. 

Toirleach Ó Cearbhalláin (1670 – 1738)

Rugadh Toirleach Ó Cearbhalláin i mBaile an Obair i gCo. na Mí.  D’éirigh sé dall tar éis babhta bolgach(smallpox) nuair a bhí sé 18.  Chonaic Bean Mhic Dhiarmaid Rua, a bhí pósta le fostóir a hathar, go raibh tallann aige sa cheol. D’eagraigh sí ceachtanna cruite dó. Thosaigh sé ag obair mar chruitire taistil nuair a bhí sé aon bhliain is fiche d’aois. Bhí an-mheas ag daoine air, pé áit a ndeachaigh sé is go minic a chum sé séiseanna dá óstach m.sh. Eleanor Plunket.
Bhí tionchar ag an cheol Barócach (Vivaldi is Corelli) le cloisteáil ina chumadóireacht, toisc go raibh sé cloiste aige i mBaile Átha Cliath.  Bíonn an tionchar sin le feiceáil san fhoirm is san fhonn.  Is nascadh é idir ceol Iodálach is ceol Éireannach. 

Éist leis an phíosa Eleanor Plunkett  agus ansin déan iarracht é a sheinn ón cheol thíos. Ba dhuine de phátrúin Uí Chearbhalláin í.  Rinneadh ionaí ar a caisleán agus fuair a clann uilig bás ann. Ba í siúd an duine deirneach chun bás a fháil ann. 

http://www.youtube.com/watch?v=4qcnO96cqOQ

Séintóirí cáiliúla sa la atá inniú ann ná Michael Rooney, Máire Ní Chathasaigh is Anne-Marie O’ Farrell. 
Cóipcheart Gráinne Ní Riain

